
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৪
কথা




কহিলা ডাকিয়া অজাতশত্রু

 রাজপুরনারী সবে,—

বেদ ব্রাহ্মণ রাজা ছাড়া আর

কিছু নাই ভবে পূজা করিবার

এই ক’টি কথা জেনে মনে সার-

 ভুলিলে বিপদ হবে।



সেদিন শারদ-দিবা-অবসান,—

 শ্রীমতী নামে সে দাসী

পুণ্যশীতল সলিলে নাহিয়া

পুষ্প প্রদীপ থালায় বাহিয়া

রাজমহিষীর চরণে চাহিয়া

 নীরবে দাঁড়াল আসি।

শিহরি সভয়ে মহিষী কহিলা—

 এ কথা নাহি কি মনে

অজাতশত্রু করেছে রটনা-

স্তপে যে করিবে অর্ঘ্যরচনা

শূলের উপরে মরিবে সে জনা

 অথবা নির্বাসনে!



সেথা হতে ফিরি গেল চলি ধীরি

 বধূ অমিতার ঘরে।

সমূখে রাখিয়া স্বর্ণ-মুকুর

বাঁধিতেছিল সে দীর্ঘ চিকুর,

